PALMO-DIMANĈO

(Homilio de Mons. Giovanni Balconi, 16/04/2011)

Ĉu ankaŭ vi farus tion, kion faris Maria;
la fratino de Marta



kaj Lazaro?
Funto da pura narda ŝmiraĵo tiel multekosta por ŝmiri la piedojn de Jesuo!!!

Kontraŭe al la indiferenteco,




al la malico,




al la malboneco
de la skribistoj,
de la ĉefpastroj,
de la fariseoj,
ĉi tiu virino volis fari agon tre delikata

kaj ĝentila.

Dum la tuta jaro,
sen la scio eĉ de la fratino



kaj de la frato,
ŝi pensis sian planon,
tiamaniere, ke ŝi montru al Jesuo sian amon



kaj sian dankon.

Ĉe la alproksimiĝo de la Pasiono,
la Evangelio rakontas aliajn agojn multekostajn kaj esceptajn.

Jozefo el Arimateo oferis sian novan tombon;
Nikodemo portis miksaĵon de mirho kaj aloo,

ĉirkaŭ cent funtojn,

kvanton tre grandan




kaj superabundan,
por ŝmiri la korpon de la Sinjoro 
antaŭ ĝia ĉirkaŭvolvigo en la blankaj tolaĵoj de la sindono.

Al la senfina amo de Dio devus reciproki nia respondo,
simila al la senfina mizerikordo de Dio.

Ni ne povus respondi per kelkaj gutoj aŭ eretoj;
Al la totaleco devus reciproki nia totaleco.
La decido de Maria estas signo de la spirita itinero.

Maria estis tiu, kiu sidiĝis ĉe la piedoj de Jesuo aŭskultante la vorton.
Ŝi estas animo meditema 




kaj pripensema.
Ŝi klopodis eniri en la koron de Jesuo;
ŝi ne haltis ĉe la ŝelo


aŭ ĉe la periferio.

Kiam komenciĝas la florado,
la arbo ne interrompas ĝin,
male, ĝin kondukas al plenumiĝo,
tial, ke la branĉoj pleniĝu de folioj




kaj de fruktoj.

Ŝipeto meze de la dezerto al kiu estas utila?
Sed ĉe la mordo de la maro?

Anĝela el Foligno skribis al sia spirita filo:
Filo mia,
se vi vidus mian koron,
vi estus pelita fari ĉion, kion la Sinjoro deziras.
Mia koro, do, similas al dia koro
kaj la dia koro similas al la mia.
Ekzistas animoj je spirita ardo kiel la ŝia.

Male ne ĉiuj


kaj ne ĉiam


ni


havas ŝian volon


kaj engaĝiĝon


por venki nian


mezkvaliton.

Ne sufiĉas por ni agiti la palmojn;
la palmoj estas signo.
Tio signifas nian engaĝiĝon por disiĝi de ĉio, kio kaŭzis


kaj kaŭzas
la morton de Jesuo.
Lia Pasiono daŭras ankaŭ hodiaŭ!!!

Charls Peguy rakontas la historion de mortinto iranta en la Paradizon.
La Anĝelo staranta ĉe la pordo de la Paradizo petis de li:
montru al mi viajn vundojn!
La vundoj?

demandis lin mirigita:
mi ilin ne havas!
La Anĝelo respondis:
Ĉu vi neniam pensis, ke ekzistas io, por kio ni zorgus batali?

Ekzistas reala danĝero forigi la signifon de la kruco,
ĝin reduktante al signo de vivo vivita en la donaco de ni mem,
aŭ ĝin alceli haste al la resurekto.

Pere de la kruco, Jesuo min savas kaj al mi montras la novecon de la vizaĝo de la Filo de Dio mortanta pro niaj pekoj.

En sia blazono Benedikto la dek-sesa metis konkon.
Eble li pensis al la epizodo de Sankta Aŭgusteno, kiu vidis junuleton metante per konko la akvon de la maro en siteleton.
La konko havas ankaŭ aliajn signifojn.
Ĝi entenas la bruon de la ondoj de la maro.
La konko, krome, simbolas la pilgrimon.
La pilgrimoj irantaj al Kompostela aŭ al Romo ligis al sia bisako konkon por ĉerpi la akvon el la riveretoj aŭ el la fontoj.

Se vi eniras la preĝejojn, ekzemple, lokitajn sur la vojo Frankiĝena, 
kiel tiun de sankta Satiro,
vi vidos en la absido ĉe la altaro, du grandajn konkojn.
Ĉi tio estas invito promenadi kun Kristo ĝis Kristo.
Dum la promenado, ĉu vi povas sidiĝi antaŭtempe?

Ĉiutage Sankta Briĝida meditis pri la Pasiono de Jesuo.
Al siaj amikoj spiritaj ŝi transdonis revelacion de Jesuo.
“Miaj amikoj,
mi amas miajn ŝafojn kore;
tiamaniere ke, se tio eblus, mi mortus senfinajn fojojn por ĉiu el ili”.

La Palmofesto koncernas la Sanktan Semajnon.
Pere de la liturgio, ni unuiĝos kun Jesuo ĝis la Kalvario,
Ni liberiĝos el niaj alibioj per kiuj ni defendas niajn kompromisojn
kaj niajn malfidelecojn,
ni estos fortrenitaj de la fortrenantaj ondoj de la amo 
kaj de la pasio de Jesuo, 
tiamaniere ke ni povas reflamigi nian esperon.

Tre maljuna patrino havis misiistan filinon.
Ŝi kelkfoje rehejmeniĝis, kaj staris kun la patrino.
Kiam ŝi devis reforiri, la patrino diris al la filino:
iru trankvile. 
Mi ĝojos esti kune kun vi kaj viaj amikoj indianaj, 
kiuj bezonas vian ĉeeston.

Ĉu ni kapablas rigardi la vivon senemocie,
aŭ ĉu ni ĉirkaŭligiĝas al la vivo, kiel ŝippereulo al savboato?

Ĉu estas ĉi tia la libereco, kiun la Sinjoro al ni donas?

